
PREFAZI0N

Sappa, scappa, Scignorinn-e,

Scialla, scialla, Cittadin,

Che l'è chi o sciàta-gallinn-e

L'è chi torna l'Amandoin!

Cöse serve andà a cercà!

Mi ve devo ringrazià.

Recitòu fin da-i figgèu,

Letto fin da chi so mi

Me ne moiva proprio o coeu

De tornà in pó a discorri

Se non atro pe obbedienza

Da mae gran riconoscenza.

Finn-a i dotti de Grondonn-a

M'han ornòu de compascion,

Cösa grata e molto bonn-a

Per chi cerca protezion

Che vèu di che n'ho abbastanza,

E che nilo in te l'abbondanza.

Vegno dunque pe àmiltae

Ma in pittin ciù regaggio

Za ch'ho visto, serv'assa!

Che m'eì molto favorio,

E per questo ciù contento

Metto e corde a l'instràmento.

Pù veddei, m'ei calùnniòu,

Senza voeilo, questo scì,

Ma m'ei sùbito cercòu

Questo chi, quell'atra lì,

Seì andaeti a almanaccà

De chi ho inteiso de parlà;

Veddei ben ch'a l'è a manéa

De fà nasce de ratelle

De interròmpime l'idéa

De contà de cöse belle,

E ridùe a mae ciarlaxia

A parlà d'astronomia!

Quindi st'anno, se porrieì,

Stae in pö sitti, amixi câi,

Perchè a vorpe a perde o pei,

Ma a no lascia o vizio mai,

E mi č sei che no so stà

Senza in pò de criticà.

E o sà questo in mae capprissio,

Ma pù sempre necessajo

Per chi parla contro o vizio

Specialmente in t'un lànajo

Scrito ciù pe-i mascarsoin,

Che pe-i ommi onesti e boin.

Ma vegnimmo à concluxion;

– Son chi torna: – l'Amandoin!

Sempre o maeximo ciarlon,

Sempre o stesso biricchin,

Scòri stradde, scôri figge,

A Ficcanaso in te famigge.

Ma ciù fermo che inn-a töre

Ne-a manéa do mae pensà,

Con fà l'orbo, lasciò core

Torna st'anno e Trono e Artà,

- Che sei ben che a mi me piaxe

Mangià e beive in santa paxe.

Procàriò de compensàve

Con qualcósa de morale,

De ridicolo, de grave,

E anche de sentimentale

Basta che no me parla

De notizie di Caffè!

Sö Zeneise a riso-raeo

Proprio a l'àso d'in Lùnajo

Con discòre adaxo e capo

Senz'amià in to dizionajo;

– Birbi, ipocriti, arpagoin,

Accattapve l'AMANDOIN!

Ghe troviel de cöse vegie,

Ghe troviel de cöse nèuve,

Ve sentiei scigoàve i oégie,

Ve veddieì d'intorno cièuve,

– Oh me pà za de sentì

Di a ciù d'in: – questo son mi !

Scrito proprio de sprescion

Comme a rimma a poeiva andà,

Me bastiá a soddisfazion

De poeì vèddime accattà

Dimostrando che a un dipresso

Me conservo sempre o stesso.

Solo che l'anno passòu

Quelli pòvei argomenti

Che Parlate ho intitolòu,

St'anno i diò Raaconamenti;

Ghe sà in fondo die ricette

Döe demòe, dòe barsellette.

v

Scignorinn-e da mario,

O seì ciù arraggia con miº

Me rincresce... son pentio...

Femmo paxe, vegni chi!

– V'ho composto a bella mégio

Quattro ciarle sorv'a-o Spégio.

Dilettanti de pittàa,

Voel fà grazie a mae poexia?

Vedde o mondo fà figùa

Misso titto in galleria?

V'ho appaèggiòu di immensi quaddri

Pin de birbi, e pin de laddri.

Madaminn-e drite e storte,

Co-i contùssi da pagà,

Professoi de piano-forte,

Figginetti da mersà

Provvedeive o mae Lùnajo

Cô Banchiere e l'Ustrajo!

Scòzae tanto, ciii beghin,

Se a pazienza a m'è scappa,

S'ho parlòu di Campanin t,

Giastemmando o battaggià,

Perchè a mi, festa o no festa,

O don don me rompe a testa !

-

Ma veddieì che nell'insemme

De sto pòveo mae libretto

No gh'è manco de giastemme,

No gh'è ninte de scorretto,

Ma son cose che pèuan stà

Ne-a manéa d'ogni pensà.

Viva, mi che so strisciàme,

(Me diei dunque, non è vio)

Da-o cò fresco e no brüttàme

Spegassando tutti a réo?

– Troppo cose voeì savei,

Lezeì tùtto, e ghe veddiei!

Mi ve fasso unn-a proposta,

Poi ve lascio, Cittadin:

– Pensa all'èujo ch'o me costa,

Meditaevelo ciannin

Seì piaxeì ch'o torne fèua

L'AMANDoiN DE BoNASSEUA!



RAXONAMENTO PRIMM0

L'Anno andato.

Anno vegio Scignoria!

Ma scià véu coscì andà via?

– Presto, daghea, Cittadin,

Acciappaelo pe-i fadin!

Dixe ben che no gh'è ommo

Comme o tempo galantommo !

Lè o no palla, o no se vorta,

E a-o minàto o piggia a porta,

Che vei di co-e sºle fà

Tanto grosse da scappà.

Ma aoa chi comm'a l' andia ?

Mi che vocivo incomensà

Cò mae tema dedicòu

Giùsto a lè co l' è scappòu?

– Ma mi sùbito m'arrangio,

Vaddo avanti, e metto cangio:

Ve rincresce, di a veitae,

D'accettà l'ereditae

De sto gran cinquatesaette

Chi è passòn coscì in t un aette,

Coscì pin de belle cose

De vicende portentose,

De sequestri de giornali,

E de glorie téatrali ? -

Ripùdiàlo? – oh mai ciù a-o mondo,

Ch o saa un traeto d' ignoranza,

L'anno chassico, fecondo

Di capelli a la Claranza!...

– Bravi! bene! – segno espresso

Che sei figgi do progresso.

Dunque lascio o vin e o gran

Co-i lammenti do paisan,

Lascio stà l'astronomia

Perchè o tempo ol' è passòu

Che premeiva â Polizia

D'intrigàse da-o Stampòu,

(Malizietta ch'a ghe vèu

Per poei lézinc in to coeu)

E me maximo o talento

Pe intrà fito in argomento.

Oh che giùbilo per mi

De poei torna un pò vegni

Co-a mae ciarla in mézo a voi,

Cittadin per coscì di,

Ma inquilin de sta Citta' ,

E ùnn-a votta tutti fra !

Còse gh'aelo? – aoa l'ho dita,

Me rincresce che l'ho scrita,

Che no-a posso ciù scassà ;

– Ma lasca me continuà,

Perchè intanto che me glorio

D' osserva d'intorno a mi

Sto magnifico uditorio

Piggio campo a discorri,

E me vorto tutto in gio;

Scùzae tanto se v'amio,

Ma mi devo domandà

A ciù d' un comme scià sta...

Oh, ma veddo che sei tutti

Rosci e grasci comme pùtti,

Veddo e donne e i zovenotti

Con de schenn-e da bardotti,

Veddo i abiti a baciocca,

Veddo o stecco a tutti in bocca

Pe-a continua digestion

Do disnà, da colazion;

Vedde o lampo di scarpin,

Sento o ciocco di speroin,

Veddo o vario cò di guanti,

Gren cadenm-e, gren diamanti,

Sasci in pèto, brassaletti,

Gren fadette, gren, pissetti,

Che veu di, tra ben, e mà

Che ve l' ei ben ben passà,

Chi ci guagnoſi di gren dina,

Che ve-i eì megio impieghae,

Specialmente a maggioranza

Ch'a s'ha infioè tùtto in ta pansa!

Aeìva torto o sciò Reginn-a,

Quondam classica marscinn-a,

A sbraggià : va via, caminn-a,

Anno vegio, mascarson,

Tutti i hanni in prefazionl

zà che chi osservo che o passòu

Proprio ninte o v' ha sciatòu ;

Ninte e sfidde, e tasce, e botte,

I omicidi e teste rotte,

Ninte o sciato, a confixion

Di galeotti in preboggion, º º

Di assascin co-e arme à man,

Ninte i schitti de Caignan,

Ninte e sciamme a-i bastimenti,

Ninte i fùrti, i fallimenti, i

Nè o serrà di bitteghin, º

Nè o gran canone in sce-o vin...

– Cºse diggo? – è apprensdioin

Pe-i foghetti de Mazzin,

Pé gren visite in te staccheº

In te braghe, in te trabacche,

Pé gren arme sequestrae i

Careghae, descareghae,

Sempre e maexime pe in caxo,

Tùtti i giorni in faccia a Paso:

Pè gren minn-e pratichae º

Finn-a drento in ti stiva, º

E in te cantè a-i ghirindoin

Di dormenti Cittadin, º

(Coscì dixan e Gazzette º

Do ma cio cinquantesatte)"

No v'han fatto a quanto pù º

Perde a vèuggia a miº
a i

Oh ma viva sti Zeneixi

Degno sangue de Marcheixi,

Veri sùdditi da baxi,

Gente paga-mangia-taxi

Da tegnise governa

Con ben poca abilita!

Ah! lascame un pò montà

Drito in pè in sce-o banchettin

Che me-i posse àn pò squaddrà

Questi belli Cittadin

D'ogni razza, e d'ogni sesso

Tùtti a l'ombra do progresso!

– L' è chi giùsto onde ve voeiva

Quande meno me-o creddeival

Quelli bestie che caminn-an

Per de neitte e de giorna,

Che s'amassan, s'arrampinn-an

Sciù pe-i bricchi e pè monta

Camallando macchinette,

Album, lapis, tavolette,

Poi percòse? – pe attrovà

Qualche vista da copià,

Qualche paise, qualche cian

Pin de nüvee, e dà lontan,

Miae che matti! – oh in mae davvel,

Mi ghe diggo a questi chi,

Miae de cöse ve pascei!

Miae àn pò donde sei trova

Mégio vista de cosci?

Còse serve andà a montà

Anche in cimma a-i campanin

Quande basta un banchettin,

Quando a-o son do mae amandoin

Senti sùbito in borboggio,

Veddei fito camminà

Tùtto Zena, e ciò in caroggio

A sentise matrattà? l

Vegni dunque pùre avanti -

Ricchi, povei, ignoranti,

Tiae sciù o mento che v'amie

Doi minuti senza rie,

Che mette in gravitae:

– Ve sei ninte migliore?

Ve sei ninte mitighae?

Oh m'accorzo ai coeu contenti

Ch'aveivi atro da pensà,

Insensae da-i gòdimenti

D in perpetuo Carlevà!

Tùtti assorti in to Profeta

N'eì amioti manco a Cometa,

Ve sei persi ne-a gran piena

Pe urlà : bravi! ai praevi in scena,

Pe crià : bis! a divozion

Di Teatrali in procescion;

– Còse tanto straordinaje

Che se fosse, Cittadin,

Da cert'epoche stondaje

Poco amighe a-o burattin,

Qualche bestia d'in platia

V' avia: dito: – a n' è a manèa

Fàse vedde da-i Foesté

Coscì boin da pè derrè,

Manco in caxo d'assettàse

Dò 'òe in teatro, e rispettàse,

Senza estende a derixion

Finn-a a propria Religion,

Conlro l'ùso universale

D' ogni gente anche brùtale

Anche senza educazionl –

Ma ste cose pe noi atri

Son sùblimi in ti teatri

Do gran secolo d' adesso

Muccalùmme do progresso!

Però mi quande m'appenso

Ch'ho sentio l' odò d'incenso

Proprio finn-a d'in pollà,

Che per tive zù i dina

(Forse a-e tasce scamotta)

Quello diascoa d'àn Cicchin

S'è servio do bardacchin,

Mi no posso proprio stà

De no fàve, Cittadin,

Un pò apprèuvo o burattin!

Tanto ciò se me diletto

D'amià a tutti o capelletto

A iso stagna-cassarolle,

E e basette a iso London,

N'aggae puia che ve ghe molle,

Perché chi aoa ven o bon:

Scià me digghe un pò voscià

Che mestè, Scignor, scià fà?

– Professò de piano-forte?

– Me rallegro da so sorte;

E voscià, e voscià, e voscià?

Chi quest'atro? e quello là?

Questo chì chi ven in sciù?

Quello là chi scappa in zù? .

Tùtti eguali? – O che fortùnn-a!

Voeiva dilo all'albagia

Che ghe piaxe o caco da Lùnn-a

Pc-a marscinn-a in pºi sarsia!

- Ma ste chi son barselette! –

Scià l'avian de lezionette,

Di gren nobili, de Damme?

Scià bägian miga da famme?

- Ma ghe pà? – o cinquantasatte

Queste cose o no-e permette! –

Se ogni casa gh'ha o cannello,

Gh ha in cusinn-a o so pestello,

Faeto in passo poi de là

Gh'è o so piano da sùnnà!

– Oh ma alloa s'a l'è cosci,

Mi me vorto a st'atro chi:

– Scià me digghe chi scià l'è :

Castellazzo! in inzegnè?

Nobiliseime mestè;

Ma scia l'ha però a marscinn-a

Brütta alquanto de casinn-a;



Scià fae miga l'ascistente?

Oh, ghe pà? o sà l'Intendente

Ch' ho l'avia, n'è véo mandòu.....?

Scì! – scià scuse, m'éo sbaglioti,

Vocivo di che d'Inzegnè

L'è pin Zena come l'èuvo,

Ch'o l'è tanto un bon mestè

Che ghe còre e mùagge appreòvo,

E ridùto a andà a mostrà

A-i figgèu sommà e sottrà.

Ma mi anchéu no piggio fiato,

E me vorto a-o sciò Avvocato

Che o conoscio a-o sguardo mesto

Pe un seguace do Digesto:

– Ma, amia chi, quant'o n'ha in gio

Tutti socii de sospio,

Avvocati sbadiglianti

Sempiterni praticanti!

Questa gente o bello o l'è

Che in sci primmi do mestè -

Stan in scagno a-o professò

Comme in toga da Dottò;

Lò vèuan ese indipendenti,

Dotti, classici, eloquenti,

E t'amian quello procuòu

Chi ghe cerca o Principà

Comme un'aze, un mà edùcou

Che a sò pao o no ghe pèu stà;

Poi gh'anda da lì a un atr'anno,

Da lì a un'atro, e un'atro ancon,

S'incomensa a senti o danno

Da crescente despeazion,

Se salùa za un pò o procuòu

Comme un ommo fortùnòu,

Se ghe striscia a paroletta

Per fà cazze ànn-a causetta,

– Tempo perso! – finalmente

Incomensan, questa gente

Cosci fiera e indipendente,

A sentise destina .

Pe-a gran vitta d'impieghae,

E lì alloa sciù a ribatton

De caréga in caregon -

Co-e bänsette da giùstizia ,

Pövea Dea senza maliziat...

– Punto e virgola! – mi ho puia

D'ùn scignor là co m'amia

Coscì serio e interesso i

Che da-i guanti e dà bacchetta,

Da-o raglan, dà cadenetta

O me pà in'affezionòu.

Sci scignori, è veddo a-o Corso

Dappertutto intrà in discorso,

Dà cartelli, parlà mà

Di governi d'oltrema,

Spende e spande, fà o zugoù,

Fà l'oppresso e l'emigrou,

– Ma o l'ha sempre di dina,

E i so viaggi son paghae.

– Cittadin, eh, questi chi

Ve-i mostri, conosce a voi!

Dunque vortite àn po in cà,

Amandoin, cose te pa?

Che o mae câo cinquantasaette

O non agge trascuro i

Ninte l'arte de fàdette,

Ninte a scienza do cù.xòu?

Certamente – o bella cosa

L'esser presso a bella sposa,

E doveighe fà o galante

Quattro metri de distante!

Ese un pò con le in vetta,

Oh magnifica figlia

Quello amiase tutti ascosi

Nc-i gren cerci portentosi

Che se spandan de de gà,

Che s'allargan de de là,

E o scignor comme àn figgeiù

Tià o testin fetia do lenzeň! !

Ma mi veddo inn-a scignia

Che de dietro al'innamia.

Cittadin, lascarla andà

Ch'a l'ha in muro da scappà;

Moae de deve barbagianni,

Con trae votte za vint'anni,

Denti finti a ciù no di,

Miae un pò lì ch'aoa a lè asci

Ghe ven cooe do capelletto

Faeto a testa de funzetto! ,

Ma no basta; gh'è de vigie,

E gh' è poi de figgie ascì

Che no devan aveì d'oègie,

O ese proscime a immatti.

Diggo a gerte pùgnatonn-e,

Barilotti, carcassonn-e

Ch'han tant'aja de sciorti

Senza gaibo de vesti,

E andà in mezo da gittae

Proprio comme mascherae.

Ghe va appreiùvo e gren mammae

Ciù che e figge invexendae;

Nè s'accorzan che ghe rian

Tùtti apprêuvo, che e amian;

Anzi i piggian pe galanti,

Pe briosi spazimanti!

Ma mi passo a mae giornà.

Senza manco salità

Questi belli zovenotti

Ornamento di salotti,

Che gh'avieivo per li ascì

Qualche cacto da scrovi,

Ma n intendan ciù o Zeneize

Pe-a raxon do Piemonteize

Ch' o gh'aggiùtta l' instrizion,

I amicizie, e a protezion;

Coscì i lascio discorri, i

Ma domando: – questi chi

Che pe àn misero impieghetto

Cangian finn-a de dialetto

Pèuan andà con tante speize,

Con questi abiti all'ingleize?

Mangià e beive da-o tratteir,

Dà da vive a-o decreteur? “

– Oh se fosse un atro Sùe,

Che magnifiche pittàe,

Cittadin, che ve stampia

Ne-i misteri di impieghat º

Ma chi veddo! fito filo i

Tiaeve indietrol faeghe onò!

– Faccia tosta, drito drito

Ven chi o vostro protettòl

Miaelo in pò che belli occiali!

Che ganasce magistrali!

Miae, ghe brilla o pin de l' èuggio

Da-o piaxei do portafèuggio

Ne-a gran greca custodio

Co-e scadenze sempre in giol

Oh vèi tempi lapassùcche,

Tempi proprio da lànaj

Quande tiàvan e perrùcche

Tùtti appreòvo a-i ùsùraj!

Comme fosse in gran peccòu

Vive addosso a-o disgraziòu,

Favori a rovinn-a e o vizio,

In chi manca de giudizio!

– Diggo ben, voscià? – paei atrò!

Viva a-o manco i giorni belli!

Scià và a banchi, scià và a-o teatro,

Scià ghe dixe siam fratelli,

E ghe fan di complimenti

Usùraj tùtti parenti,

Senza fàlo vegni rosso

Usùrajo a ciù no possol

E poi cise gh'ha da fà

A conscenza ci dinà?

Cose gh'intra a Teologia

Se o dinà a l'è mercanzia?

– Certamente! – e a chi no paga,

Gh'e i tiletti, gh'è a Màpaga,

Gh'è a giùstizia eo-e bansette.

E gh'è o gran cinquantesaette

Con l'isùra autorizzal -

– Birbo, laddro chi non ha! -

Dunque abbasso o proprietajo,

Sià se firme pe usurajo;

Misso a pao co-i negozianti

Scià avia facto un passo avanti,

Scià sà socio do Casin,

– E gh'àmilio za o mae inchin. –

Ma aoa basta, Cittadin,

Perchè veddo o cinquatèutto

Ch'o l'è là co piggia o beitto

Per vegnise a colloca

Proprio a-o primo de Zena.

Voei savei comm'a v'andià?

Forse megio, forse pezo;

Ma per mi no ve ghe lezo!

Seggae bravi ciù che poei

Meno amanti do piaxeì,

Meno apostoli do vizio,

Ma ciù amixi do giùdizio.

Preparacve de scaggette

Da pagà de gran bollette, e

Che de questo non ho puia -

De contàve ànn-a böxia. -

Scignorinn-e, ſigginetti,

Accataeve i occialetti;

L'ese guersci o sà in favore

Do nèuv'anno, e un nèuv'onore;

– Presto, via, züghaeve l'éutto

Che ve porta o CINQUANTEUTro!

Miae co tia za o sùnaggin,

Presto arvighe, Cittadin!

Presentaghe o caregon,

Daeghe in gotto de vin bon,

Doe fettinn-e de pan di ge,

Dighe tante belle cose,

E amiae un pò se o poei passà

Senza fàve coggionà.

RAXONAMENTO SECOND0

E campalin-e e 0 resto apprêuvo.

Cittadin, l'è mae intenzion

De tegni discorso alquanto

Do terribile don don

De campann-e d'ogni canto: –

Non è zà ch'agge pascion

De fà torto a Religion,

Perchè a venero, a rispetto

E ghe porto in patrio affetto,

Ma e campann-e a di a veitae

Mi e vorrieivo in pi lighae.

Perchè a-e cùrte, cose fan ?

Don don don, din din, dan dan,

E nint'atro poei capi

Che sentivele insordi.

Perchè questo? – pe-a raxon

Che gh'è troppa confuxion

Dc campann-e e campanin

De don don, docn doen, din din.

Vèuggio di che in ta Citta'

Dove existe ad'ogni passo

Tante Gêxe ben monta

De campann-e e bronzi a sguasso,

Quande sèunnan tutte a rio

Ol'è iu diao a quattro veo.

Perchè invece d'invità

I fedeli a andà a pregà, -

Sèunna queste, sèunna quelle,

Don don don, din din, dan dana

Gh' è unn-a tòre de Babelle

Gh'è un vèc bosco de baccan.

Coscì torno a replicà

Che a-o contrajo d'eccità

Tùtti quanti a piggià parte

A-e funzioin do so Gexà,

Van invece a zùgà a-e carte

Van pè bettoe a stravizià

Giastemmando o don don don,

E anche forse a Religion.

Perchè a cose a fù instituia

Da-i antighi a campanetta?

– Perchè poèse a gente pia

Corri ognùnna â so Géxetta,

E aveì campo i Cittadin

De fà e proprie divozioin,

Trattegnise né giornac

Da-i Comandi destinae

A imparà con vero amò

L'Evangelio do Segnò,

Ma non mai pe disturbà

Chi ha bezèugno de quetà!

Tanto cià che l'abbondansa

De parrocchie, e a viximansa

De gren case lì ammùggae

Comme s'usa in te Citta,

A no rende necessajo

De fà tanto scampanajo,

Quande basta o din din din

D'ùn gentile Campanin.

E amiae un pò a stradda ferrà

Ciù che i previ interessà

De fà gente e de guagnà

Se defaeti lè o no gh' ha

Solo in mézo a inn-a mùaggetta

Doi chilò de campanetta?

– Eppù e gente titte van

Senza tanto don don dan!

Me pà st uso in mac veitae

Finn-a contro i civilta',

Perchè o voeine fà passà

Tanto còrti de memoja

Da doveine dindonà

Tùtti i giorni a stessa istoia ,

L'è un fà torto all'instrizion,

L'è in offende a divozion;

Perchè o bravo religioso

Mai se deve sospetta

Ch' o se tegne tànto ascoso

Da doveise fà ciammà.

Poi gh'è ascì ùn'atra raxon

Pe st' anarchico don don

Ch'al è logica e fondà,

Fin dai Codici approvà.

Se pe indùe fin'obbligazion

Ghe véu e parti e l'intenzion,

Chi v'ha dato autoritae

A voi atri de sùnnà, -

D'accordà di campanae
º

Perchè i sente battaggià?

Perchè forse gh'è i mincioin

Che costruan di campanin,

Che ghe straggian o dina

Che porrieivan impiegà

Con ciù stimma e ciù caitae

Pe soccore i disgrazia ?

Ma veddemmoli! chi son

Questi tali ch'han piaxei

De sunnàme o Campanon

Quande imponn-o de taxei?

E de ciù de voei che sente

Contro o genio da mae mente?

Quaexi quaexi mi me pà

Che i porrieivo fà città!

Se pè stradde da cert'oe

Gh' è l' imbriaego chi demie

Co-a chittara o cò violin,

O ch'o fasse o burattin,

Perchè sciorte a Polizia

Pe portàlo o drento, o via?

– Perch'a sà che mi d'in stradda,

O d'in casa, no gh'ho certo

Cofisentio de fà caladda,

De impedime o passo averto.



.

Metto un'atro paragon: –

Gh'è in vexin ch'o l'ha a pascion

De sùnnà tromba, tambùo,

De fà a paesta, fà o derrù o

Comme l'è a giornà d'anchèu

Specialmente in ti figgèu,

– No ghe posso forse di : : :

Ma mi ho coae d'anda a dormi?

Sta un pò scivio, cio vecin o

Ch'ho da serive l'Anandoin?

Dunque ho torto se me pè

Che o piaxei de scampanà

O l'è un gùsto prepotente

De rompi l'antonia a-e gente?

Mi mc piaxe in tunna villa

Circondà de collinette

Göde all'aja ben tranquilla

L'allegria de campanette,

E sentile dà lontan

Repiggià di man-in-man.

– Chi pazienza, gh'è o consenso

Do pio popolo propenso
De sentisele astronà, i

E mi chi no gh'ho da intrà.

Gh'è i paisen che sé battaggian,

Che se pagan, se gh'arrangian

Pe sentile fà dan dan,

(Miae che gàsti da paisan!)

Gh'è a distanza de Parrocchie,

E gh'è e case da lontan;

Ma in to mezo a inn-a Citta'

Dove son tutte accosta,

Me pà inàtile o senti

D'in Caignan finn-a â Lanterna

Quell'ave-maria eterna

Ch'a no véu mai ciù finì.

No sae megio distribui

Con giùdizio e con manéa

Quelle Géxe d'in cà in là

Megio viste pe annunzià

Sole i tocchi da preghèa?

Fàse mette meno a-i lòi,

Salvà a crava, e chéuxe i còi ?

E ve pàn poi belle cose

De sentise sùnnà e pose,

Tùtto o giorno alimona

Da-e campann-e descordae

Pe-a magnifica raxon

Che l'è morto un gran riccon?

Ma se e pòse fan andà

Tütte e anime a quetà,

Perchè dunque no-e sunnae

Tanto a-i ricchi che a-i despeae?

Son raxoin, capiscio ben

Vegnùe tosto da tià a-i chen,

Sempre state prediehae,

Ma pù sempre imbacùcchae

Da-o gran vello o grammo o bon

D'ùn idea de religion.

Dunque lascio mezo alluòu

Questo tema disgraziòu

Con riserva de sbraggià -

Tùtti i anni che vegniâ

Per l'abùso de campann-e

Tosto pezo che e grondann-e,

E continuo o din din don

D'atro genere però,

Ma d'àn atro campanon

Che in eterno o giastemmiò.

Vèuggio di tanti insolenti

Véa verghèugna di viventi,

Pötroin porchi, autorizzac

Ne-o ciù bello da Citta

A cantà de cansonasse

Con le orribili voxasse

Da fà proprio spaventà

Finn-a un'anima dannà.

Gh'è quelli atri co-i tambùi,

Co-e cattibbe, mezi nùi,

Che tempestan, montan âti,

Fan di sforsci, fan di sati,

E ciù poi fà pati o coeu

D'osservà quelli figgéu,

Meschinetti, destina

Contro a propria volontac

A fà a vitta di so poae!

E gh'è asei quelli organetti

Maledetti, maledetti,

Sempre in gii sott'a-i barcoin

Ch'han zùòu guaera a-i Cittadin;

Ghè i battosi co-i brichetti

Che se servan da corbetta

Pe arröbàve a cadenetta,

Gh'è quelli atri sempre oziosi

Che v'assedian, che v'allòan

Che d'intorno ve dcnòan

E ve fan da spiritosi

Pe-o sigaro consumòu,

Ma che invece fan trema

Ne-o doveì consciderà

L'ommo nato degradòul

Tutte cose, tutti abùsi

Conferma solo da-i usi

De quell'epoche avvilie

Quande i re ne fàvan rie;

Ma che dévan riformise

Da-i governi c sradicàse,

Perchè oltre d'astronà

Sempre a testa a chi ha da fà

Ne-a so casa, ne-o so scagno ,

Pe-o gran stento do guadagno,

Son a spinta e l'occaxion

Pe ciù d'un dc fà o potron,

De fà o laddro e o mascarson.

E poi cose! serv'assael

In to mézo à civilta'

Pe-o ben'ese universale

No se deve tollerà

Mai un'arte chi non ha



Qualche certa utilita'

Segge fixica, o morale,

E che invece a pèu guastà!

Dunque via tanti pitroin

Tanti sciolli, tanti matti,

S'eì mandòu via tanti fratti

Che i creddeivo (aggae pazienza)

Meno infasti de sti chì

Che v'arröban o relèujo,

Che fan tanto tremelèujo

Comme fossan lò i padroin

Da Citta e di Cittadin!

Figgi câi, fin che campiò

Sempre sempre predichio

Contro quanto me parrià

Da doveise riformà.

Me ne rio che me voggae

Democratico, o codin;

– Mi son figgio da veitag,

Ve son servo, Cittadin.



RAXONANENT0 TERZ0

0 Spègio.

Mi tant'è no posso stà .

Se no parlo in pò de figge

Se no-e fasso in pò arraggia

Discorrindo a-e so famigge

Pcrch , tanto me conven,

Che me vêuan sempre ciù ben.

L'Amandoin scià l'ha ancon scrito?

L'Amandoin scià l'ha finio?

Quante còse scià m'ha dito!

– Povè figgel son pentio,

Ghe rispondo da Can vegio,

E m'attacco drito a-o SPEGIo.

Còs o gh'intra? – eh, scignorinn-e,

No me fae da innocentinn-e

Perchè tanto serv'assae, º

Mi sò quanto pezael



-- 40 –

-

E de ciù sta in pò a senti

Cos'ho l'animo de di:

Son segúo che se ve fessan

Quest'offerta, e ve dixessan:

– Chi gh'è in majo fin d'anchèu,

Ma che spigi o no ne vèu,

Cosicchè tutte e mattin

Ve spègicì sott'a-o bronzin,

No gh'è dubbio, scignorinn-e,

Che restièsci ancon fantinn-e,

Perchè in maio, l'è ben vio,

Ve-o sciorbièsci tütte a rèo,

Perch'o rende o coeu contento,

E o l'ammorta o rodimento,

– Ma o spègiàse a tempo e a leigo

Leva o coeu de d'in to féugo

;

Seì a un ballo? – vegni rouze

Se no gh'eì de spègi in gio,

Che ve pài l'úmasse bòuze,

Ve pà d'ese senza brio

Per no poeive amià o muccetto

Se l'ei ben sott'a-o frescetto,

Se ve scappa i piccaggin

Di ripieni, o di strassoin,

Seì in Gèxa? – ve vortae

Ttto o tempo da-e mammae:

– Mime in pò com'ho o colletto!

Assegùime àn pò o frecetto!

Sta mantiglia a me ven sciù, e

No me-a véuggio mette ciù!

Intrae a-o Teatro? in t'àn palchetto?

– No gl'è manco o so spègetto! –

A l'è a primma osservazion

Che fae fà a quello mincion

Chi avià faeto, meschinetto,

Oltre a speiza do bigetto,

Chi sa quanto pe attrovàve

Quella seia forse a ciavel º

Miae un pò quante inconvenienti,

Che porrieivan evitàve

Questi ommùssi, se ciò attenti

V'appaèggiassan da spègiàvel

Ma lò invece, miae fin pittin

Che contrasto d'opinioin!

Quande veddan che vegni

In t'in scito titte lì

Cò cappūsso fêua da testa

Traversà in mezo da festa

Dixan sùbito: – chi sà

Pe quant'ie a se sà spégià

Quell'antigo d'in Petrarca -

Finn-a lè o piggiàva barca

Contro i spégi, e o giastemmàva,

Se a so Laura a se spègiàva,

E o dixeiva: – « Ve spègiae ,

« E de mi ve ne scordal

« Sono stecchi per li fianchi,

« Quelli spegi micidiali, v

« Che in vagheggiar voi stessa avete stanchil º

Ma bezèugna, a di a veitae

Che di spegi in quantita -

Sta scià Laura a ghe n'avesse

Dappertutto li davanti -

Da stancàne coscì tanti!

Mentre, oh quante ghe ne sae -

De voi-atre, anche sposa, -

Che ghe da sci in brassaletto

Per in spégio a cavalletto!

Co-a gran modda tanto ciù

Di contussi tütto zù -

Che ve crèuvan finn-a i pè,

E imbottii sorva o panè,

Co sae in gisto proprio immenso

Poeise amià per ogni senso!

Raxonando sorvºa-o spégio

Mi tant'è ghe vegniae vègiol

– No gh'è tema in questo mondo

Comme o spégio ciù fecondo

De matteje e de costummi º

Da stampà di gren volummi!

Perchè proprio han troppi pregi,

Scignorinn-e, i vostri spègi.

Son l'exempio da caitae,

Perchè quande ve spégiae

No ve dixan bello o brutto,

Ma ve lascian credde tutto,

Tùtto quello che ciù pà

Ne-a manèa d'ogni pensà.

Se ogni vegia chi s'amia

Se dovesse trovà puia

Tütto o giorno pe a Citta',

Quanti sbraggi se sentiael

E poi anche o disgraziòu,

Non è ma s'o l'è lasciòu,

Pe no dàlo à despeazion

Ne-a so facile illixion.

Son ascì l'exempio tutti

Da virtù perchè son mitti

Perchè là no fan a spia

Mai ne-a maexima famiggia

“Quante votte se gh'amia

Ciù a mammà, che a serva, o a figgia,

E no dixan a-o pappà,

Co se córe a pétenà

De sprescion tutte e mattin,

Tütte e sète, i vasettin

Che a moggè a ghe mette in notta

Sotto o nomme de carotta

De savoi, de pan, de vin,

E no contantùtt'e be

Che consimma e so scignòe

Lì davanti a petenàse,

A vestise, a despiggiàse.

Mi se penso a stì pappae

Pövei ommi inverdüghae

Vestii d'angeo coscì ben,

Oh che paesta che me ven

Quande dixan – oh a mae Din,

Mi no fasso anzi per di,

Ma a travaggia dà mattin



Finn-a a l'àa d'anda a dormi! –

E li tian sciù a testa, drita

Che ghe pa d'avella dita!

Mi vorriae saveì chi parla!

– Un che all'alba o s'incaminn-a,

E o no torna che a disnà,

Per ch'o tréuva a scignorinn-a

Tütta bella pétenà,

E in salotto a recammà,

(Doppo in'ba ch'a sà levà)

Con davanti o cuscinetto, i -

(Solo averto pe o spegetto;)

Perch'o vedde a casa netta,

E i so abiti allighae

Co-e so cose belle stia, -

– Lè o tia fèua fito a cannetta

E o se sciorbe dà moggè ,

Ch'a l'è a figgia chi fà lèl

Eh, ma câi, ghe vèu pazienza!

Queste moa son a semenza

Da rovinn-a di figgèu, i

Pe-o so stolido bon coeul

Tanto ciù à giorna d'anchèu -

Che pe effetto de progresso

e -

Non è ciù o femmineo sesso

Destinòu a sopportà

Tanto o giogo da mammà.

Che sei ben che pero passòu

L'éa proverbio inveteròu

Che dovesse in te famigge

Tià o carretto sempre e figge,

Mentre i mascci éan destina

A-e carezze de mammae.

Nè mi intendo de di mâ

De sto moddo d'operà

Quando fosse stabilia

Ma in sceso serio pe i figgèu

Qnella giùsta scimetria

D'ùguaglianza e de bon coeu

Che dovieivan sempre attenti

Conserva tutti i parenti.

Ma a reversa mi me pa e

Che ciù sempre andemmo in là

Se veddià l'edicazion

Abolia da l'ambizion;

– Nè mi posso pensà megio

Che attribuine a colpa a o spègio,

Quande e figge l'éa proibio,

Per non ese segna a dio,

De poei mettile in sce-o bèutto

Tùtto o ciù finn'-ari dixèutto,

Quelle figge, ean fortùnae.

Perchè finn-a a quest'eta'

Stavan savie in ti so panni,

Nè sentivan cresce i anni,

Finchè poi se presentavan

Tanto belle che innamoâvan,

L'innocenza a l'èa con lo

Co-e graziette de l'amò;

Brave donne, brave moae

Diventavan da majae,

E se andavan a spégiàse

N'èa ciù miga pe adúlàse,

Perchè i anni do giùdizio

Ghe mostravan che o caprisio

De paeì belle se no son -

L'éa unn-a sciolla pretenscion,

Ma sti pivei bambinetti

Smalizia dai discorsetti

Do galante e da sposà

Che da-i grandi sentan fà ;

Sti pettissi de figgette

Da pattaclo e da braghette

Che se veddan passeggià,

Tià sciù o naso, presentàse

Dappertutto e o c..... locciàse,

Corri apprèuvo a-i zovenotti,

Fàghe a caccia in ti salotti,

E in famiggia fà tremà

Serva, fra, pappà e mammà,

Comme diascoa pèuan vegni

Bonn-e moae per l'avvegni ?

Coltiva a in educazion

Oltre a sfera do so ton,

Pövé vittime da coac

Ambiziosa de mammae

Che se pascian de mostràle,

De parlà zà de majàle,

Stan da-o spègio – e se pan belle,

Ghe pà d'ese tante stelle,

Comme san forse realmente i

Pe-a so anima innocente,

– Ma ancon prive d'esperienza

Ghe pà eterna a so avvenenza,

E che i ommi pe sposàle

N'aggian atro che d'amiàle,

Coscì ognùnn-a s'incaminn-a

Con sto moddo a so rovinna!

Vegno dunque a conclùxion,

Che me pà che segge o Spégio

Comme in libbro grammo e bon

Ch'o pèu rende pezo e megio

Se chi l'arve pe stùdià

L'è ciù attento a-o ben, o a-o mà.

Scüzae tanto, Scignorinn-e

Se v'ho faeto da pappà,

Ma gh'eì certe cosettinn-e

Ne-a manéa do vostro fà

Che ogni bestia chi v'amie

No pèu reze senza rie;

Son difetti che conven

Criticài pe-o vostro ben.

Quindi mi pe dimostrà

Che no parlo pe voei mà,

Vèuggio dàve o gran segretto

Da speranza do majetto;

Nè ve diò che lasca o piano,

Che lasca d'anda a ballà,

Ma o l'è un verso in bon toscano

Che o poei sempre recità,

Gran ricetta pe aveì majo:

– L'ago, il fuso, e l'Arcolajo.

Questo mondo,

Questo mondo? – oh che argomento!

Mi caminn-o ciù che o scento,

No me posso ciù fermà. i

Ah se poése un pò trovà -

Un teitetto, da assostàme,

Qualche canto da arrembame

Da schivà tütte e sascae -

Figge eterne da veitael... - º

Ma in sce-a fin còse ne posso i

Se pei atri vegno rosso?

Se me veddo chi davanti

Tanti quaddri tütti quant

Pin de tante iniquita' , -

De sta mostra umanita'?

Pöveo mi quand'eo figgèu

Che me moiva cosci o c e

-

E me paeiva stà mill'anni

D'arrivà a vinticinqu'anni

Pe intrà un p5 mi ascì co-i ommi

Che i creddeìvo galantommi,

Giùsti, amanti da raxon,

Da veitae, da compascion,

Che assèufaeto dà mammà

A andà a schèua, pregà, stüdià

M'inspiravo all'armonia

Da natùra, a melodia

Di oxellin, da fontanetta,

A-o profùmmo da viovetta,

M'inchinàvo a-e stelle, a-o Sò

Comme a-o Trono do Segnò,

Stavo a amià l'Alba sciorti,

E adoràvo l'avvegni

Li pe arviseme davanti

Comme un tempio de diamanti. . . .

Oh che bestia, oh che buricco!

Me ne pento, me ne picco,

Fasso a lunga penitenza

Da mae credùla innocenza!

Ma ste cose, Cittadin,

N'han da fà con l'Amandoin;

Mette o caro avanti a-i bèu

No se deve, e no se pèu;

- Dunque lascio i Santi Paddri

E discòro di mae quaddri.

I.

Chi gh'è un congresso

De creditoi,

Pittùa magnifica!

Vegni a senti.

Pà che se tratte

Chi d'àn de quelli

Che van a Banchi

Comme i frenguelli

Portae da in Socio

Per fài cantà

Sùblime e pratico

De l'oxellà.

Scicchè sto stùpido,

M'eì ben capio,

Scappando o Socio

Restò fallio; l
f

E o dixe a-i bürberi

So creditoi:

– Vegni, arrangiemmose,

Ve daggo o doi. –

Premisso a Storia

De sto balla,

Miaeve aoa e facce

Di radùnae.

L'è o primmo in bùddego

Masche làxenti

Perpetio Scindaco

i)e fallimenti

Che chi o fa a diplice

Funzion do Lò,

Scindaco, e regio

Liquidatò.

L'atro o l'è un solito

Negozia fiato

Per via da laurea

Dito avvocato,

Per via da sportula

Spinto a vegni

Chi a indorà a pilloa

A-i creditoi.

(Oh pregiùdizi

Di tempi antighi

D'offende a laurea

Con certi intrighi!)

Assunto a latere

Là gh'è o procùòu

Spiffera-italico

Ex emigròu.

Poi titti in circolo

Gh'è finalmente

Lazzù in gran nümero

D'ingorda gente

Ch'han dato a credito

Cöse chi sà!

Lò ascì pe-a gloria

De bùzancà.

Aoa chi s'arve

Ne-o preboggion .

Gran campo a mimica

Declamazion:

S'inventa, s'agita

Da-o pèzo a-o mºgio

Questioin de vendita,

De privilègio;

Chi mostra o titolo,

Chi l'inströmento,

Chi appoggia o Scindaco

Do fallimento.

Ma in tanta ciacciara.

Forse pensa

Ch'aggian da andàscne

Tùtti arraggia?

Nintel – se blattera

Contro o fallio

Chi avià cô Socio

Certo spartio,

Ma in fin s'accomodan

Tùtti pe-o doi,

Pc arvise l'adito

Lò ascì a falli.

Còran in scagno

Gh'appaegian netto,

Dixan: – mi rompo,

Fasso in viaggetto, –

Miae che disgrazie!

Da lì a doi meixi

Tornan a Banchi

Tùtti Marcheixi.



Mostrando e pagine

Do Concordato

Se rian do pùbblico,

Do vexinato.

Conscenza elastica

Da negozianti,

Oh tempi, o mores!

- Ma andemmo avanti. –

II.

Chi gh'è in atro fallimento

Ch'o vèu dà o cento per cento

Ma o l'è in póveo disgraziòu

Sempre stato rispettòu

E tradio da-i so Compagni

Per l'invidia di guadagni.

M'ei caccióu cò stilo d giat

Lè o ghe dixe – pe caita

Daeme tempo, dame fin'6a

Che ve zio che saei paghat –

Ma lò ninte! – o creppa, o pagat

Voemmo veddite à Mäpagat

Queste cose pan demòe

Ma succedan da tutt'6e º

E de ciù cô resto apprèuvo. - •

– Ma mi cerco in quadro nèuvo.

III.

Ecco n crocchio de banchieri

Nostri grandi làminari,

Quaexi tütti Cavalieri,

Direttoi de banche eccettera,

Ommi a-o secolo omogenei,

Dotti, classici, preclari

Pe-a gran forza do reciammo

De l'odò do verde-rammo.

Pà che parlan di sò affari,

No fae mostra d'osserva,

Ma d'intanto ch'aspetae

Miae in pò cose fà i dina!

No gh'è ricco, nè despedu

Che dà larga, o da vexin

O ghe segge ancon passòu

Senza fàghe o bell'inchin,

Che véu di che e qualita' -

Per poeì ese ciù stimmae

Son doe sole a questo mondo:

Prepotenza e gren dinae.

Viva l'aurea nobiltal

Ma in to quaddro lazzù in fondo

Se son tutti za lasca;

Quello o l'intra in to Caffè

E o se tia o capello in ti èuggi

Pe assettàse a leze i féuggi;

Questo in abito da ballo,

Säta lesto in sce-o Cavallo;

Là quell'atro o va a pregà

Da-o scainetto de l'artà

Co-a cônetta, ci libretto º,

Mentre dietro cianninetto -

Ven a dighe o scritturale:

Sciò patron, rôba chi premme,

Gh'è o telegrafo chi marca,

L'è in ribasso titt'assemnme

(Per exempio) o Danimarca!

º --

E lè sibito a-o momento

Senza rompe a divozion,

E co-a messa a elevazion,

– Presto, fin che gh'è l'aumento

Vendi, mettilo in t'in pé

A-o collega Be, Ce, De! –

Ve diverto? ve ne riei?

Ma aspètae ehe ve sentiei

Chi de dietro, chi davanti

Léze a vitta titti quanti: -

– Miae quest'atro quaddro chil

IV.

Zeneixi, oh pòveo mil ;

Vegnime in pò a aggiùttà,

Me tréuvo sotto a Lögia,

No posso ciù scappà! -

Dinae no me n'han dato,

Dinae no n'ho promisso,

E vèuan per titti i conti

Cacciàme in t'in pastisso. |



Son figgio de famiggia,

E ancon minò d'ètae,

Me fan zügà in see cedole

Per fà pagà mae moae.

Ml'han visto in lappasücche

Chi beive co-a cannetta,

M'han misso o sensà appréuvo

Co-a firma in se-a notetta.

Quante sae stato migio

Che me-i zügasse a-e cartel

(Ma chi ne-o stesso quaddro

Seguita in'atra parte.)

Oh bello Segnò câo,

Cöse me n'ho da fà

De questi pappè brütti

Che m'han faeto accàttà?

Dividde mai un citto,

Doveì tütti i momenti

Lì con l'isciere à porta

Corri a fà i versamenti!

Associazioin da libbri,

Azioin de Societae,

Zeneixi, se voei vive

No ve n'imbarrassael

Coverti con l'anonimo -

Pe inghèugge o terzo e o quarto

Gh'è doi che gh'inricchiscian

Gh'è poi pe i atri o scarto!

Poi dixan sotto â Lögial

– Pézo che andà in t'in ghetto

E a-o néuve, a carattella

Zügàse finn-a o letto!

Fonte de tante perdite,

De tanti fallimenti

Oh se ghe dessan féugo

Saescimo ciù contenti!

Cacciaeghe zù e veddrate,

Lasciaeghe andà a dormi,

Zeneixi, torna i bindoli,

Sä mºgio che coscì!

V.

Ma mi perdo titto o brio

Con sto metro inlanguidio!

Veddo zà là derimpetto

Che v'amiae in atro quadretto -

Ch'a l'è a storia d'un compà

Che ve-a vèuggio un pò contà:

Dunque gh'èa tanti anni fà

Unn-a figgia de Milan

Che cò tempo a s'è majà,

Ma in t'un paise un pò fèua man,

Con un ommo un pò buscietto

E de ciù senza sacchetto,

Sparso a nèuva, s'è sentio

Sospià forte un zovenotto,

Un de questi cianzo e rio,

De ste scimmie da salotto,

De sti cangia careghetta

Co-i mustasci e co-a moschetta,

Ch'o gh'aveiva, faeto a corte,

Se dixeiva, pc-o passòu;

E o s'è misso a cianze forte,

E o s'è dato pe despedu,

Perchè alloa ch'a s'èa majà

Lè o l'avia segúo spozà.

Faeto sta che sto Narciso

Doppo forse in quarto d'oa

Repiggiando o fatto-riso

Tornò a solita demòa

De fà caoti co-e fadette

Vegie, zovene, e busciette.

L'è vegnüo che sta sposà

Con a sciiza d'appartoi

Tornò in casa da mamma

Per non ese in mezo a-i Loi,

– E lì sùbito din din,

Ven Narciso a fà o so inchin.

Cöse diesci? – o l'è immattiol

– Ma titt'atrol ninte véal

Ch'o fù accolto co'òn sospio

Dà so antiga cicisbéa

E per quando succedià

Staeto faeto per compà.

E de faeti a ne mancò

Madaminn-a d'apportoi;

E o figgèu o se battezzò

Con gran sciato a ciù no di

Tanto che restò o compà

Ne o dovei de regallà.

Ma chi punto. – Eì da savei

Che fra i atre gren Scignbe

Che godivan do piaxei

Dc so vixite a tutt'oe

Ciù de tutte a scià Beneita

Gh'èa in confidenza streita.

Quindi lè per conseggiàse

Gh'andò fito a domandà

Da manéa de regolàse

Ne-o regallo a so paggioì;

– Lè a ghe disse: – Signor sei,

Doman sciorto, accattii mi.

Ma chi torna ei da savcì

Che s'è dato che sta tale

A l'éa neigra a ciù no poei
Da fortùnn-a da rivale, s

Comme fan tutte e majae º

Che vèuan ese corteggia, - --

Coscicchè a n'è posciüa stà

-

De piggià quest'occaxion

Pe sciorti, pe andà accattà

Un mandillo del coton ,

Sostegnindo a-o sciò Narciso

Ch'o l'éa fi de paradiso.

Và o regallo a-o so destin

Senza manco in fenoggetto.

– Poeì capi, cai Cittadin,

Quella alloa ch'a l'èa lì in letto!

– Ma aspéta, no semmo ancon

A-o ciù bello da Canson.

Gh'éa lì a caxo dòe zabette,

Berzalinda e Pantalinn-a,

Ch'éan lò ascì ùn pittin giosette

Do compà de Madaminn-a,

E che appenn-a han visto arvi

Sto regallo, poei capi!

Se son sùbito scontrae

In to brasso, e pe no rie

Se son qua xi scompiscia

Se son misse in bocca e die,

Poi han dito: – oh cà paggioà,

Ti ac àn bell'aze de compà!

E a paggioè che meschinetta

Tütta stimma pe-o so amante

S'aspétava una robetta

De moiré o d'antique cangiante

Poeì capi s'a l'è restà

Lì co-a bocca spalancà!

Ma mi o resto 6 lascio stà

Perch'ho sprescia, e no me pè

De fà iffizio troppo bon

De tià avanti inn-a Canson

Da fà rie ch'a terminia

Chi sà poi con de legna.

Piggiae exempio, ommi majae

Da sta foa de no lascià

Da-e moggè mai fà o compà!

VI.

Dunque avanti de galoppal

Chi gh'è un chi ha o vento in poppa

Ch'o se spazia, o se dem a

Manda in lisso a so Scignia

Pc-i gren buschi do mestè,

Pe-o seiùscetto da portè.

VII,

Miae quest'atra madamimn-a

Gran contessa Pipelè

Tanto pinn-a de dottrinna

Ch'a no parla che italian,

Ch'a non àrla ehe franseize

Ch'a n'intende ciù o Zeneize

Pe ese stata, titti o san,

In collegio qualche meize!!



Gh'è so barba meschinetto

Ch'o ghe porta o lampionetto

Senza aveine manco idéa,

Se savesci in che manéal

Vèuggio di in ti romansetti

Scigillae in fascicoletti

Dove drento a Scignorinn-a

A ghe tréuva a letterinn-a,

Mentr'o i torna a riportà -

Co-a risposta preparà.

l VIII. .

Chi gh'è in cho s'è tiou sciù

In to scagno d'in Dottò,

E che anchèu perch'o l'è morto

O refüa de fàghe onò.

IX.

- i . .

Chi gh'è un'atro sempre andato

Per tanti anni in casa e, a tia

D'ùn amigo a impise a gia,

E ch'o tenta apa a-i figgèu

De fà vendighe i lensèul

 



Li coscì gh'è un Segretajo

Degno oggetto d'un lànajo

Tanto pin de divozion

Ch'o pà sempre a Contrizion,

Cuxin proscimo do gatto, i

Véo erede de Pilatto

Pà ch'o cianze i so pecchae,

Ma o no credde che a-i dina.

XI.

Vegni avanti, Cittadin,

Chi gh'è un bello bitteghin;

No se sente che parlà

Piemonteize, e giastemmà.

Scappa, scappal ch'o l'è un ghetto!

Stave attenti a-o gipponetto,

No gh'intrae che sei segúi

D'andà a casa belli nti!

--– --

Ma sta gente ben vestia

Senza fà nisciùn mestè,

Mi domando a Polizia,

Scià me digghe in pò chi a l'è!

– Son personn-e tpllera'

Perch'han sempre di dina,

Necessaje in te Citta'

Dove regna a civilta –

Scignor scì questo me-o creddo,

Ma domando perchè i veddo

Sciorti fèua de mézo giorno,

Fùmmà, spende e no fà corno

Contro o Codice penale -

Contro a pubblica morale?

Missi a-o graddo de Scignòe

Che passeggian da tutt'6e,

Van apprèuvo a quello e a questo

Tanto ciù s'o l'è foresto; i

Primma gh'offran da fùmmà,

Poi o portan a gennà,

De campann-a cò camè

Son o Conte a, be, ce, de,

Tanto che doppo o vinetto

Ghe ven coae de fà o züghetto,

E lì o pověo bulibae

Con ste glorie da Citta', :

Cittadin, ve lascio di

Con che gàsto o và a dormi!

Oh che roba! – pocì pregà

Che n'ho testa a predicà, º

Che ve fa di belli quaddri

De sto genere de laddril - i

a

XII.

- - .: º si

Vèuggio andà in villezzatùa

Pe respià in pò d'aja pùa. –

Chi gh'è i ommi ch'a ghe luxe,

Ma che proprio in mae veitae

Han lò ascì o piaxei de prixe

De stà tutti lì ammùgguel -

Ma fra i gusti che son tanti

Gh'è anche questol-andemmo avanti.

Chi gh'è o lùsso che là ascì

O villezza a ciù no di,

E o se spiega pe umilta'

Sempre a-e spalle di majae,

Mite in pò quante Scignorinn-e

Vegie, zovene e strosce

Che se strassan in te spinn-e

Tütte in aia da innamoael

Ghe và apprèuvo o figginetto

Ch'o gh'arrissa o becchelletto,

E a ciù brùtta e a ciù sciàtà

A ghe dà inn-a banlétà;

Gh'è a mammà ch'a se ne rie,

E o pappà o se fretta e die.

Gh'è o pivetto co-a scciùppetta

Senza puvee in ta fiaschetta,

Gh'è a scignòa cò Capellan,

Gh'è a ragassa cò paisan,

Finn-a e serve fan l'amò

Co-i manenti do Rettò!

Regna sempre i pettelezzi

Gloria eterna di villezzi,

E e scignòe de ga e de là

Se van tutte a visità,

Poi eecettera, se san

Queste cise comme van,

Ch'o l'è un quaddro questo chi

Che ghe saae da discorri,

E ànn-a scena da contà

Chi è successa tempo fà

Ne-a ciù gran villezzatua

Se n'avesse un pò premùa.

XIII.

Coscì torno in ta Citta'

Dove gh'è e conversazioin

Sempre a-o solito anima

Da-i gren balli, canti e soin,

E m'infio in t'in'accademia

Pe osservà madamma Eùfemia

Ch'a se rôde, ch'a se limma

D'ese intrà cosci pc-a primma,

E a s'assetta là in tùn canto,

E a l'annunzia: – mi no canto!

– E fin chi tutto o gran ma

O consciste che ghe pa -

D'avvilise d'aspètà;

Ma o ciù bello o l'è chi lèl

Perchè sèunnan... – e chi gh'è?

– Nintemeno ven avanti - -

Che inn-a nèuva Scignorinn a

Circonda de dilettanti,

E cantante ciù che lè! –

Oh che ric perdingolinn-al

Bello veddila ingiani,

Perde l'oègio à cavatinn-a

Ch'a doveiva fà senti

Perchè l'emula a l'è intrà

Cò piaxeì d'ése asp5tà!

XIV.

Ma lascala un pò quetà;

Vegnì chi a vedde amassà

Senza colpa meschinetto

Un belliscimo cagnetto.

Cós o gh'intra, me voeì di?

Ve rispondo, sta a senti.

Se và a dà che a so padronn-a

Divotiscima personn-a

A l'ha letto in t'ùn pappè

Che o so exempio (Sant'Agneize)

A tegniva un can con lò

Tùtto neigro neigro franco,

E coscì a l'amassa o gianco

Perchè o neigro aoa ghe pà

Ch'o a porrià santificà,

– Milae che gimma de mammà!

XV.

Ma se voese continuà -

Con ste donne ghe n'aviae

Da contà un'infinita,

E no sae mai ciù ſinia

A tremenda descrizion

De l'immensa galleria

- De sto mondo mascarson.

Miae un pò quanti ghe n'è ancon!

E nota che tutti quelli

Ciù veridici e ciù belli

No ve-i ho manco mostra

Pe-a raxon da Libertae;

Perche o Fisco o se dentia

le fà e ficche a sta Scignia,

E coscì mi, agge pazienza,

No gli ho milite confidenza.

Ma do resto amiae un pittin

Quante quaddri, Cittadin!

Dappertutto o tribolòu

O l'è sempre o disgraziòu,

L'ommo onesto o l'è avvilio,

L'ommo sccetto o l'è tradio;

Se giastemma l'impostua,

E a se lascia fà figùa,

Passeggià co-a testa mia,

Co-a candeja e o marscinon!

Se confonde a Rcligion

Con chi parla de Segnò

E arrovinn-a in te l'onò;

Se sà dove l'è a malizia,

E se lascia l'ingiùstizia....

Fin ne-a pubblica opinion

L'ommo ricco o l'è padron

De qualunque malazion,

Mentre o piveo accùsòu

O l'è fito immanettòu

E da tutti giùdicòu!...

– Cittadin, còse ve pà?

Ecco o mondo comm'o và!

RICETTA

Pe ese b0n meistr0.

Piggite in gran cadeon,

Un berrettin da chèugo,

Un masso de crescion,

Sciùscia spedio in to feugo.

Metti a buggì o bolacco,

Càccighe drento un pacco

De frontispizi nèuvi

De libbri che ti trèuvi

Da-i classici libbrae

Traditi e mutilae.

Piggia in cantà de metodo,

De storia, geografia,

Cronologia, grammatica,

Algebra, geometria,

Cosmografia, dinamica,

Statica , astronomia,

Mimica, zoologia,

Lingua franceise, ingleise,

Tedesca, Piemonteise;

Doi sodi de disegno,

Un piano-forte, un legno,

Döe corde pe a ginnastica,

Un fosso da satà,

De pippe da fùmmà,

E di sigari abbrettio,

Parolle metaforiche,

Spregiùdichae ad libitum,

Doi câri de progresso,

Un perrùcchè, in calesso,

Un sacco de speroin

Con qualche autò latin

Coscì per via de l'uso

Co-a tradùzion dappresso,

Un scciéuppo, a rocca, o fiso,

Un tea da recammà,

Cartelle da sfiddà,

Èuio de facciarotta,

E tùtto in t ünn-a votta

Chèuxi, rechèuxi tanto

Ch'o vegne tutto quanto

Un liquido spasmodico,

Scolasticc-Metodico,

Ciammite lì ùn figgèu,

Mettighe o tortajèu

In bocca, e presto presto

Vèuighelo in corpo lesto,

E s'o te resta lì

Negòu senza tosci

No te piggià premia

Di co l'ha a testa dàa

E ch'o no vèu capi,

– Ma ti ti sa passòu

Meistro matricolòul

RICETTA

Pe fà fortùnn-a.

. Striscia, restriscia, striscia,

Lecca, perlecca, lecca,

Infite comme a biscia,

Strenzite intorno a stecca,

No te-a lascià arranca

Fin che ti pèu intrigà!

Và apprêuvo a questo e a quello,

Dì sempre oli bene! oh bello!

Cò fi da schenn-a apprèuva,

Remescia, cerca, trèuva,

Distùrba i cittadin,

Streppighe o sùnnaggin,

Falli levà d'in letto,

Da licite se occòre,

Sùpplica in ton minore,

Calùnnia o to rivale,

Disciri de morale,

Opera a-o caeo da lunn-a,

Pratica tutto questo

Se ti vèu fà fortùnn-a,

Mettighe un etteccetera

Con sottintende o resto,

– Ti te fa un ommo presto!

BARSELLETTA

No toccha in to beneitin.

Se voeì vive, Cittadin,

Senza moi in t ünn-a prexon

Piggae o paei de l'Amandoin

Lasciae cºre e fae o mincion,

– No tocchae in to beneitin,

Ecco o paei del'Amandoin.

Gh'è da gente in societae

Ch' han ciù naso che dina,

Che se pascian d'insolenza,

D'imposta de prepotenza,

Tirannetti in angonia

Che meschin chi non ha puia,

Chi no schiva da lontan

Finn-a a porta donde stan

Finn-a e scarpe che se mettan

E a catega onde s'assettan.. !

– Faeghe largo, Cittadin,

No tocchae in to beneitin!

BARSEI LETTA

Bello vedde!

Bello vedde a despeazion

Passeggià pinn-a de ton,

E indoà a pilloa da miseja

Cò caprissio da mattejal

Bello vedde certa gente

Sempre in gio continuamente,

Sempre belli e pètema,

Sempre ricchi de dina!

Bello vedde ànn-a platea

Tùtta all'aja pe cioccà,

Pe applaudi inn-a corifea

Perdi carne impastettà,

Ch'a se rie di bulibbae

Lì co-i massi prepara

Che n'aspétan che o momento

Tùtti attenti apprèuvo a lè

-

Che pe in gran ringraziamento

A ghe mostre un pò o panèl

Bello vedde tutti i giorni

Verso l'alba in cittadinn-a

Spantegàsc pe-i dintorni

De campagne e da collinn-a

Cò chirùrgo, co-i paddrin,

Co-i secondi , cò becchin

I duellanti valorosi

De sti tempi corraggiosi

Che fan testo pe lavà

O rossò d'ùnn-a mascà

Co' ànn-a bella colazion

Da-o Rubädo o da-o Bascion!

Bello vedde in to ballà

- Tanti quasi i de ragasse

Spantegàsc tùtti in strasse,

Bello aveile da aspétà

Quande scappan da brassetto

Pc-a piccaggia, pe o frexetto,

Pe vortàse a discorri

Con l' amiga do vesti

Do galante, do ti sat

B llo vedale a societae

Sempre in maschera vestia

E insigà d'ipocrisia,

E e scign e quande se haxan,

E e ragasse quande là van,

Quande schivan i majae !

Bello vedde i gren dinie

Dappertutto rispetta!

Bel'o vedde questo mondo

Diventà sempre c'è rion lo ,

i2ello velde, Cittalin,

i inalmente l'Amandoin

Critic u pe . n p3 collia

Perchè amane da veiae . . .

– Lascio stà, no n ho eiù coa!

 



COREPLEINIERI e 3

Mille auguri, servo loro,

Bon principio, e mºgio fin

Scià conservan ne-O tesoro

De so grazie un p0stettin

Pe un'atrº anno all'Amandoin!

